
ТАҚРИЗИ

роҳбари илмй ба диссертатсияи дараҷаи илмии доктори фалсафа (РЬБ) 
Чилаева Муҳайё Тоҳировиа дар мавзуи «Масъалаҳои иҷтимоии 
ташаккули тарзи ҳаёти солими ҷавонон: омилҳо ва дурнамои он 
(таҳлили сотсиологӣ)» барои дарёфти дараҷаи илмии доктори фалсафа 
(РЬБ) -  доктор аз рӯи ихтисоси 6Б050ЮЗ -  Сохтори иҷтимоӣ,
ниҳодҳо ва равандҳои иҷтимоӣ.

Диссертатсияи доктории фалсафаи (Р Ш ) Чилаева Муҳайё 
Тоҳировна ба яке аз мавзуъҳои муҳимми илми сотсиология - 
сотсиологияи ҷавоион бахшида шудааст. М авзуи таҳқиқоти 
диссертатсионӣ аз он ҷиҳат мубрам аст, ки ҷавонон ҳамчун гурӯҳи 
иҷтимой -  демографӣ яке аз қишрҳои муҳимми ҷомеа буда, тавассути 
омилҳои ташаккули тарзи ҳаёти солим устувории солимии миллатро 
таъмин менамоянд. Ҳамзамон, гуфтан ба маврид аст, ки ташаккули 
тарзи ҳаёти солим роҳи камхарҷи ҳифзи солимии ҷавонон ба ҳисоб 
меравад.

Дар диссертатсияи мазкур муҳаққиқ муҳимтарин масъалаҳои 
иҷтимоии ташаккули тарзи ҳаёти солими ҷавононро, аз ҷумла асосҳои 
назариявӣ ва методологии ташаккули тарзи ҳаёти солим, назарияҳои 
ташаккули он, масъалаи ташаккули тарзи ҳаёти солим дар ҷомеаи муосир, 
омилҳои ташаккул, самтҳои асосй ва дурнамои он, афкори омма оид ба 
ташаккули тарзи ҳаёти солимро, ба таври фарогир ва амиқ таҳқиқ 
намудааст.

Ҷиҳати муҳимми диссертатсияи диссертант Чилаева Муҳайё 
Тоҳировна дар он ифода меёбад, ки ӯ андешаҳои мутафаккирони 
асримиёнагии тоҷику форс ва назарияҳои сотсиологии классикони 
сотсиологияи рус ва ғарбро дар бораи ҷанбаҳои иҷтимоии ташаккули 
тарзи ҳаёти солим, мафҳум ва моҳият, таъсири он ба ҷавонон, нақши 
ташаккули ҳаёти солим дар сохтори иҷтимоии ҷомеа, муносибати 
ҷавонон ба омилҳои гуногуни ташаккули он ва дигар масъалаҳои ба 
мавзуи таҳқиқотӣ алоқамандро мавриди таҳлили ругмӣ қарор дода, 
хулосаҳои худро ба таври мушаххас иброз намудааст. Муаллиф ба 
масъалаҳои иҷтимоии ташаккули тарзи ҳаёти солим дар доираи ҷавонони 
тоҷикистонӣ таваҷҷуҳи махсус зоҳир намудааст. Диссертант дар 
заминаи таҳлили натиҷаҳои таҳқиқотҳои сотсиологй ва маводи зиёди 
илмӣ ба хулосае омадааст, ки маҳз ташаккули тарзи ҳаёти солим 
шароити заруриро барои ҷомеаи солим ва ҳифзи солимии генофонди 
миллат фароҳам месозад, зеро ҷавонон дар натиҷаи татбиқи одатҳои 
солим устувории ҷомеаро ба вуҷуд меоваранд. Инчунин бо рӯ овардан ба 
ҳаёти солим ҷавонон амалу рафтори худро ба танзим дароварда, сатҳи 
каҷрафториҳои иҷтимоӣ дар ҷомеа (ба монанди сигоркашй, майзадагй, 
нашъамандй ва намудҳои дигари каҷрафторӣ) коҳиш меёбад.



Дар ҷомеаи Тоҷикистон то ҳол аз ҷониби ҷомеашиносони ватанӣ 
масъалаҳои иҷтимоии ташаккули тарзи ҳаёти солим бо равиши 
сотсиологй ва методҳои таҳқиқоти сотсиологӣ мавриди омӯзиши амиқ 
ва фарогир қарор нагирифтааст. Аз ин сабаб, таҳқиқу баррасии мавзуи 
диссертатсияи Чилаева Муҳайё Тоҳировна дар ш ароити бунёди ҷомеаи 
муосири Тоҷикистон мубрам ба ҳисоб меравад. Муҳаққиқ дар раванди 
навиштани диссертатсияи худ аз асарҳои классикони илмҳои 
ҷомеашиносй, таҳқиқотҳои донишмандони ватанй ва хориҷй, 
монографияҳо ва мақолаҳои илмй, натиҷаҳои таҳқиқотҳои сотсиологй, 
ки худ бевосита дар гузаронидан, коркард ва таҳлили натиҷаҳои онҳо 
иштирок кардааст, маълумотҳои оморӣ, санадҳои меъёрии ҳуқуқии 
амалкунандаи Тоҷикистон, маводи сомонаҳои интернетй васеъ ва 
самаранок истифода бурдааст. Дар диссертатсия мақсад ва вазифаҳои 
гузошташуда дар сатҳи зарурй иҷро шуда, дорои як қатор навгониҳо 
мебошанд.

Ҳаминро низ қайд кардан бамаврид аст, ки Чилаева Муҳайё 
Тоҳировна аз даврони донишҷӯӣ ба ҷанбаҳои гуногуни масъалаи 
тарзи ҳаёти солими ҷавонон таваҷҷуҳ зоҳир намудааст. Яъне ӯ дар 
давоми се зинаи таълимиаш ин мавзуро мавриди таҳлилӣ илмии худ 
қарор дода, зиёда аз 6 сол мешавад, ки ҷанбаҳои гуногуни масъалаи 
ташаккули тарзи ҳаёти солими ҷавононро омӯхта истодааст. Аз ин рӯ, 
муҳаққиқ ҳангоми навиштани рисолаи илмии хеш маҳорату қобилияти 
баланди мустақилонаи навиштани кори илмӣ ва гузаронидани 
таҳқиқоти илмиро нишон дода, оид ба ин масъала мустақилона 
таҳқиқоти сотсиологӣ гузаронида ва натиҷаи онро дар рисолаи илмии худ 
васеъ истифода бурдааст.

Натиҷаҳою хулосаҳои бадастовардаи диссертант асоснок 
мебошанд ва диссертатсия кори илмию таҳқиқотии мустақилона 
анҷомёфта ба ҳисоб меравад. Пешниҳод ва нуктаҳои илмй, хулоса ва 
тавсияҳои дар таҳқиқоти диссертатсионӣ овардашудағ асоснок буда, аз 
ҷиҳати назариявию амалй баррасй шудаанд ва аҳаммияти илмй-амалй 
доранд. Муҳтавои диссертатсия ба номи мавзуъ ва шиносномаи 
ихтисоси 60050103 -  Сохтори иҷтимоӣ, ниҳодҳо ва равандҳои
иҷтимоӣ мутобиқат менамояд. Натиҷаҳои илмии таҳқиқоти 
диссертатсионй дар мақолаҳои илмй, баромадҳои муаллиф дар 
конференсиҳои илмӣ-назариявии сатҳи ҷумҳуриявию байналмилалй ва 
таҳқиқотҳои сотсиологй инъикос ёфта, ба талаботи мавҷуда 
мувофиқанд. Теъдод ва мазмуни интишороти натиҷаҳои таҳқиқот ба 
муҳтавои диссертатсия ва автореферати он мутобиқат менамояд. 
Мазмуну мундариҷаи диссертатсия, хулосаҳои илмй ва тавсияҳои 
амалй ба талаботи муқаррарнамудаи Комиссияи олии аттестатсионии 
назди Президенти Ҷумҳурии Тоҷикистон ҷавобгӯ мебошанд. 
Автореферати диссертатсия ва интишороти илмии муаллиф моҳияти 
асосии диссертатсияро иурра ифода мекунад.



 
 

 

 
 

Чунон ки дар боло гуфтем, саҳми довталаб дар иҷрои таҳкиқоти 
диссертатсионӣ дар он зоҳир мегарадад, ки муҳаққик доир ба мавзуи 
диссертатсияи худ якчанд таҳқиқоти сотсиологӣ гузаронида, 
натиҷаҳои онро мутақилона коркард ва таҳлил намуда, мавриди 
истифода карор додааст. Таҳқиқоти илмии диссертант дорои як қатор 
навгониҳои илмӣ буда, ҳамзамон, муаллиф барои ҳалли масъалаҳои 
дар диссертатсия баррасӣ намудаи худ тавсияҳои илман асоснок ва 
татбиқшавандаро пешниҳод кардааст. Дар маҷмуъ, диссертатсияи 
Чилаева Муҳайё Тоҳировна дар мавзуи «М асъалаҳои иҷтимоии 
ташаккули тарзи ҳаёти солими ҷавонон: омилҳо ва дурнамои он 
(таҳлили сотсиологӣ)» таҳқиқоти илмии тахассусии мустақилона ва 
анҷомёфта буда, муаллифи он сазовори дарёфти дараҷаи илмии 
доктори фалсафа (РЬБ) -  доктор аз рӯи ихтисоси 60050103 -  
Сохтори иҷтимоӣ, ниҳодҳо ва равандҳои иҷтимоӣ (илмҳои 
сотсиологӣ) мебошад.

Роҳбари илмӣ: номзади илмҳои фалсафа,
дотсент, ходими пешбари илмии шуъбаи
сотсиологияи Институти фалсафа
ва сиёсатшиносии ба номи А.Баҳоваддиновь
Академияи миллии илмҳои Тоҷикистон
Сурога: 734025, Ҷумҳурии Тоҷикистон,
ш. Душанбе, кӯч. Рӯдакӣ, 33

